
Cirurxía estética, máis natural

17.11.2007 
"As mulleres da zona norte de España ante unha operación de aumento de peito preocúpanse maioritariamente por conseguir uns resultados naturais, proporcionados e nada esaxerados en comparación con outras zonas do país", sentenciou o director da Unidade de Cirurxía Plástica e Estética do Hospital San José de Vitoria, o doutor Manuel Sancho. 

Dentro da XXXII reunión da Sociedade Vasco-Navarro-Rioxano-Aragonesa de Cirurxía Plástica, Reparadora e Estética (Svnra), o doutor Sancho destacou tamén a popularización dunha nova técnica para o aumento mamario denominada vía axilar, segundo informou a Snvra. As principais vantaxes desta intervención son que a cicatriz queda escondida nun pregamento da axila e que permite colocar o implante protexido baixo o músculo pectoral sen realizar cortes na glándula mamaria. "É unha opción máis, moi atractiva e segura, a través da cal se conseguen resultados moi naturais", expuxo o experto. 

Así mesmo, débese ter tamén en conta o auxe da "mastopexia ou elevación ou modelado dos seos; un tipo de cirurxía moi demandada porque, hoxe en día, a muller preocúpase moito polo seu aspecto e con 35 anos é nova pero os seus seos xa non son o que eran, perderon elasticidade", declarou o doutor Sancho. 

Por outra banda, durante o curso, os cirurxiáns plásticos falaron sobre o desenvolvemento e a aplicación de novas técnicas oncoplásticas para reconstruír defectos parciais da mama de forma inmediata e as diferentes técnicas de microcirurxía. 

nas páxinas de Galicia Hoxe envíe un

